[image: image1.png]1S0 9001

BUREAU VERITAS
Certification




    Bosna i Hercegovina

Federacija Bosne i Hercegovine

     KANTON SARAJEVO

       OPĆINA HADŽIĆI

        - Općinsko vijeće -   

Na osnovu člana 8. stav (3), tačka 7) Zakona o principima lokalne samouprave u Federaciji BiH („Službene novine Federacije BiH“, broj 49/06, 51/09), člana 4. stav (2), člana 13. stav (4) i člana 88. Zakona o cestama Federacije BiH („Službene novine Federacije BiH“, broj: 12/10, 16/10 - ispravka i 66/13), Pravilnika o naknadama za korištenje cestovnog zemljišta („Službene novine FBiH“, broj 75/10 i 51/15)i člana 24. stav (1) tačka 2. Statuta Općine Hadžići („Službene novine Kantona Sarajevo“, br. 15/09, 17/12, 10/13, 14/13 – ispravka, 11/18 i  1/20), Općinsko vijeće na 7. sjednici, održanoj 28.04.2025. godine, d o n o s i

Odluku o visini i načinu plaćanja naknade za korištenje zemljišta u cestovnom pojasu i drugog zemljišta koje pripada javnim lokalnim i nekategorisanim cestama kojima upravlja Općina Hadžići
I – OPĆE ODREDBE
Ovom Odlukom uređuju se uslovi i način korištenja cestovnog zemljišta, kao i drugog zemljištakoje pripada lokalnim i nekategorisanim cestama na području općine Hadžići, uslovi i postupak ustupanja i visina naknade za korištenje po osnovu instalacije uređaja i opreme, građenja vodoprivrednih, telekomunikacijskih, elektroenergetskih i drugih komunalnih instalacija i objekata (instalacije, cjevovodi i sl.), inspekcijski nadzor nad provođenjem ove Odluke, te druga pitanja od značaja za korištenje cestovnog zemljišta na području općine Hadžići.
Pod zemljištem koje je predmet ove Odluke, a koje pripada javnoj cesti podrazumijeva se kolovozna konstrukcija, most, vijadukt, podvožnjak, nadvožnjak, propust, tunel, galerija, potporni i obloženi zid, nasip, cestovni pojas sa obje strane ceste potreban za nesmetano održavanje ceste minimum 1,0 metar računajući od crte koja spaja krajnje tačke poprečnog profila ceste, zračni prostor iznad kolovoza u visini 7 metara, cestovno zemljište na kojima su izgrađene građevine za potrebe održavanja ceste ili pružanja usluga vozačima i putnicima odnosno pješacima (objekti za upravljanje i nadzor saobraćaja, objekti za održavanje cesta, benzinske pumpe, servisi, autobuska stajališta, parkirališta, odmorišta i dr.), stabilni i mjerni objekti i uređaji za nadzor vozila, priključci na javnu cestu izgrađeni na cestovnom zemljištu, saobraćajni znakovi i uređaji za nadzor i sigurno vođenje saobraćaja i oprema ceste, objekti za vaganje i kontrolu saobraćaja, građevine i oprema za zaštitu ceste, saobraćaja i okoliša (snjegobrani, vjetrobrani, zaštita od obrušavanja i nanosa materijala, zaštitne i sigurnosne ograde, putokazi i kilometarske oznake, odbojnici, zaštita od buke i drugih štetnih uticaja na okoliš i slično.)
Lokalne ceste na području općine Hadžići određene su Odlukom o razvrstavanju vangradskih lokalnih cesta na području Kantona Sarajevo ("Službene novine Kantona Sarajevo", broj 22/13, 40/14). 

Nekategorisana cesta je površina koja se koristi za saobraćaj po bilo kojoj osnovi i koja je pristupačna većem broju korisnika, a nije razvrstana u jednu od kategorija javnih cesta.
II - USLOVI I NAČIN KORIŠTENJA CESTOVNOG ZEMLJIŠTA

Cestovno zemljište može se ustupiti na korištenje pravnim i fizičkim licima (u daljem tekstu: korisnicima).

U skladu sa uslovima propisanim ovom Odlukom i Zakonom zemljište iz člana 2. ove Odluke može se koristiti za sljedeće svrhe:

- prekomjernu upotrebu javne ceste;

- vanredni prijevoz;

- za priključenje i prilaz na javnu cestu koji se nalaze u cestovnom zemljištu (riješiti u okviru urbanističke saglasnosti ili samostalno);

- za radove poprečnog postavljanja u trup ceste cjevovoda, kablova i vodova, rušenje i uklanjanje drveća, šiblja i rastinja koje ugrožava ili bi moglo dovesti do ugrožavanja odvijanja saobraćaja;
- za postavljanje reklama, reklamnih panoa, natpisa i znakova informacija u skladu sa Pravilnikom o korištenju cestovnog pojasa i cestovnog zemljišta na području općine Hadžići;
- za privremeno zauzimanje cestovnog pojasa u svrhu parkiranja, u skladu sa Programom parkiranja na području općine Hadžići.
Korisnik ne može, bez saglasnosti upravitelja lokalnih i nekategorisanih cesta na području općine Hadžići pravo korištenja cestovnog zemljišta ustupiti trećim fizičkim ili pravnim licima, niti izvršiti prenamjenu korištenja cestovnog zemljišta za koje je dobio odobrenje za korištenje.
III – USLOVI I POSTUPAK USTUPANJA
Rješenje o korištenju cestovnog zemljišta po osnovu instalacije uređaja i opreme, građenja vodoprivrednih, telekomunikacijskih, elektroenergetskih i drugih komunalnih instalacija i objekata (instalacije, cjevovodi i sl.) donosi Služba za razvoj i stambeno-komunalne poslove Općine Hadžići na osnovu izdatog odobrenja odnosno saglasnosti prema članu 58. i 64. Zakona o cestama Federacije BiH ("Službene novine Federacije BiH", broj 12/10, 16/10 i 66/13).
Vlasnici instalacija, uređaja i opreme, izgrađenih u cestovnom zemljištu prije donošenja ove Odluke, dužni su u roku od 2 (dva) mjeseca od dana stupanja na snagu Odluke, dostaviti Službi za razvoj i stambeno-komunalne poslove, katastar podzemnih instalacija.

Ukoliko vlasnici instalacija iz stava 1. ovog člana ne dostave katastar podzemnih instalacija izgrađenih instalacija, uređaja i opreme, donijeti će se po službenoj dužnosti rješenje o naknadi za korištenje javnih površina na osnovu činjenica utvrđenih u postupku.
Rješenje za korištenje cestovnog zemljišta sadrži: 

a) naziv i sjedište donosioca rješenja, 

b) ime i adresa korisnika cestovnog zemljišta,
c) jedinstveni matični broj korisnika, odnosno identifikacijski broj korisnika, 

d) veličinu cestovnog zemljišta izraženu u odgovarajućoj mjernoj jedinici koja se daje na korištenje, 

e) svrhu u koju će se koristiti zemljište, 

f) visinu naknade na godišnjem nivou, 

g) uslove i način plaćanja naknade kao i druge odredbe.
IV - NAKNADE

Vlasnici instalacija, uređaja i opreme obavezni su plaćati naknadu za korištenje cestovnog zemljišta iz člana 2. ove Odluke. 

Naknada za prvu godinu korištenja cestovnog zemljišta obračunava se od dana donošenja Rješenja do 31.12. tekuće godine. 

Za svaku narednu godinu korištenja, naknada će se obračunavati novim rješenjem za period od 01.01. do 31.12. odnosne godine.
Korisnik je dužan u roku od 15 dana, od dana zaprimanja rješenja za korištenje cestovnog zemljišta i drugog zemljišta koje pripada javnim cestama, donosiocu rješenja dostaviti dokaz o uplati naknade.
Naknada iz člana 10. ove Odluke obračunava se u zavisnosti za koju svrhu se zemljište koristi i o intenzitetu prometa na cesti na sljedeći način:

- za prekomjernu upotrebu ceste izdavanjem rješenja u skladu sa Pravilnikom o utvrđivanju prekomjerne upotrebe javne ceste koju donosi federalni Ministar prometa i komunikacija;

- za vanredni prevoz izdavanjem rješenja u skladu sa Pravilnikom za vršenje vanrednog prevoza koji donosi federalni Ministar prometa i komunikacija uz saglasnost Federalnog Ministarstva unutrašnjih poslova;

- za saglasnost na priključak i prilaz na javnu cestu;

- za odobrenje za radove u trupu ceste;
- za odobrenje i naknadu za postavljanje reklama, reklamnih panoa, natpisa i znakova informacija u skladu sa posebnim Pravilnikom o korištenju cestovnog pojasa i cestovnog zemljišta na području općine Hadžići;
- za odobrenje za zauzimanje cestovnog zemljišta u svrhu parkiranja u skladu sa Programom parkiranja na području Općine Hadžići.

Izuzetno, cestovno zemljište se može dati na korištenje bez naknade isključivo u humanitarne svrhe uz obavezu korisnika da zemljište koristi pod uslovima i na način utvrđen rješenjem o privremenom korištenju cestovnog zemljišta

Naknada za korištenje cestovnog zemljišta utvrđuje se na godišnjem nivou i obračunava se: 

a) po dužnom metru: za cjevovode, instalacije i vodove;

b) po komadu: za priključke (antenske, elektronske, telefonske i slično), uređaje i opremu;
c) po kvadratnom metru: za reklame, reklamne panoe, natpise i znakove informacija.
Odobrenje za radove u trupu ceste i cestovnom pojasu izdaje se za sljedeće radove:

a) za polaganje telekomunikacijskih i električnih kablova, uz naknadu od 1,00 KM/m1

b) za polaganje cjevovoda promjera do 200 mm, uz naknadu od 1,00 KM/m1

c) za polaganje cjevovoda većeg promjera od 200 mm, uz naknadu od 1,50 KM/m1

Naknada za korištenje cestovnog zemljišta u svrhu priključka/prilaza radi obavljanja pratećih djelatnosti pružanja usluga vozačima i putnicima iznosi:

- za benzinske pumpe s priključkom sa javne ceste 6,00 KM/m2
- za sve ostale priključke osim za stambene zgrade 3,00 KM/m2
- za autoservise, ugostiteljske i slične objekte 3,00 KM/m2.
Visina naknade za korištenje cestovnog zemljišta po komadu iznosi:
a) za elektroenergetske objekte, elektronske priključke i opremu: 
1. stubovi zračne mreže – 30,00 KM/kom,
2. trafostanice – 180,00 KM/kom; 
b) telefonske i antenske uređaje i opremu (bazne stanice, antenske stubove, radio relejne 

stanice i dr.) – 180,00 KM/kom;
c) za sve vrste razvodnih ormarića, okana ili šahtova – 35,00 KM/kom.
Visina naknade za postavljanje i korištenje reklama, reklamnih panoa, natpisa i znakova informacija na cestovnom zemljištu, na godišnjem nivou, iznosi:
a) jednostrani neosvijetljeni reklamni znak 100 KM/m2

b) jednostrani osvijetljeni reklamni znak 120 KM/m2
Visina naknade za postavljanje i korištenje reklama, reklamnih panoa, natpisa i znakova informacijau zaštitnom pojasu, na godišnjem nivou, iznosi:

a) jednostrani neosvijetljeni reklamni znak 40 KM/m2
b) jednostrani osvijetljeni reklamni znak 60 KM/m2
Visina naknade za dvostrane, višestrane reklamne znakove i rotirajuće prizme i sl. određuje se na način što se novčani iznos iz člana 16. i 17. ove Odluke uveća za 50% po svakoj strani reklamnog znaka.
Obavezi plaćanja naknade za korištenje cestovnog zemljišta ne podliježu stubovi zračne mreže postavljeni uz lokalne i nekategorisane ceste u gradu/naselju koji se koriste samo za javnu rasvjetu.

Visina naknade koju korisnik cestovnog zemljišta plaća utvrđuje se rješenjem nadležnog općinskog organa.
Naknada se plaća unaprijed, u jednokratnom iznosu na račun upravitelja ceste. Prije izdavanja rješenja korisnik je dužan predočiti dokaz o izvršenoj uplati.
Ukoliko investitor ne izvrši polaganje instalacija, prema postavljenom roku i uslovima iz rješenja o odobrenju odnosno saglasnosti, obavezan je o tome izvijestiti upravitelja ceste, te ako želi zadržati pravosnažno rješenje o odobrenju odnosno saglasnost, a nije počeo koristiti cestovno zemljište obavezan je plaćati naknadu za korištenje cestovnog zemljišta umanjenu za 50 % od utvrđene naknade.
Pored naknada utvrđenih odredbama Zakona i ove Odluke podnosioci zahtjeva plaćaju i administrativne troškove za izdavanje saglasnosti ili rješenja.

Naknada troškova iz stava 1. ovog člana iznosi:

1. Naknada za davanje saglasnosti za lokaciju i izgradnju benzinske pumpe s priključkom na javnu cestu iznosi 3.000,00 KM po zahtjevu;

2. Naknada za davanje saglasnosti za dogradnju postojeće benzinske pumpe iznosi 1.500,00 KM po zahtjevu;

3. Naknada za davanje saglasnosti za lokaciju i izgradnju ostalih poslovnih objekata koji su u funkciji prometa sa priključkom na javnu cestu iznosi 1.000,00 KM po zahtjevu;

4. Naknada za davanje saglasnosti za dogradnju postojećih poslovnih objekata koji su u funkciji prometa iznosi 500,00 KM po zahtjevu;

5. Naknada za davanje saglasnosti za lokaciju objekata iznosi 500,00 KM;

6. Naknada za davanje saglasnosti za izgradnju priključka na javne ceste iznosi 500,00 KM;
7. Naknada za davanje saglasnosti za izgradnju prilaza na javne ceste iznosi 250,00 KM;

8. Naknada za davanje saglasnosti za polaganje infrastrukturnih vodova (vodovod, kanalizacija, plinovod, TK instalacije, elektroinstalacije i slično) kroz trup ceste i cestovne objekte:

- Sa prekopom trupa ceste u iznosu 500,00 KM

- Sa bušenjem trupa ceste u iznosu 300,00 KM

- Ovješene na objekte ili kroz objekte u iznosu 500,00 KM

- Za elektro, telefonske, antenske priključke opremu i slično u iznosu 100,00 KM.

9. Naknada za davanje saglasnosti za polaganje infrastrukturnih vodova (vodovod, plinovod, kanalizacija, TK instalacije, elektroinstalacije i slično), paralelno sa osovinom ceste, a pored trupa ceste iznosi – 300,00 KM.
V – OSTALE ODREDBE

Nelegalni korisnik cestovnog zemljišta je svaki korisnik cestovnog zemljišta koji nema rješenje o privremenom korištenju cestovnog zemljišta ili ne izmiruje obaveze plaćanja naknade po donesenom rješenju od strane nadležnog općinskog organa.

Sredstva ostvarena od naknada za korištenje cestovnog zemljišta uplaćuju se na račun Općine Hadžići i čine prihod Budžeta Općine Hadžići.
VI– NADZOR
Nalog za obustavu vršenja bespravnih radnji i otklanjanje smetnji na cesti i u zaštitnom pojasu (uklanjanje oštećenih vozila, vozila u kvaru ili tereta sa kolovoza na teret vlasnika ili korisnika vozila i slično) u skladu sa čl. 62, 65, 67 i 71. Zakona o cestama Federacije BiH i članom 9. Zakona o izmjenama i dopunama Zakona o cestama Federacije BiH ("Službene novine Federacije BiH", broj 66/13) vrši općinski komunalni inspektor.“

Poslove inspekcijskog nadzora nad provođenjem ove Odluke vrši komunalni inspektor Općine Hadžići u skladu sa propisima iz svoje nadležnosti.

VII - PRELAZNE I ZAVRŠNE ODREDBE
Prema korisniku koji ne izvršava obaveze iz Rješenja za korištenje cestovnog zemljišta nadležni organi za ceste iz člana 13. Zakona o cestama Federacije BiH, pokrenuti će izvršni postupak.

Rješenja o korištenju cestovnog zemljišta donesena prije stupanja na snagu ove Odluke ostaju na snazi do isteka roka na koja su donesena, nakon čega će se donijeti rješenje o korištenju cestovnog zemljišta u skladu sa ovom Odlukom.

Ova Odluka stupa na snagu osmog dana od dana objave u "Službenim novinama Kantona Sarajevo".

Broj: 01-02-6071/2025                                                                           Predsjedavajući

Hadžići, 28.04.2025. godine                                                             Općinskog vijeća Hadžići

